
MUKAH: Pada 3 sehingga 4 Disember 2022, Jawatankuasa Perwakilan Kolej Seri Tanjung UiTM
Mukah telah melaksanakan program “Festival Vaganza Seri Tanjung 2022” dengan
kerjasama bersama Unit MASMED, Unit Komunikasi Korporat, Unit Sukan, Unit Misi Akademik,
dan Jawatankuasa Perwakilan Kolej, Seri Kuala UiTM Mukah. Pelbagai aktiviti telah dijalankan
sepanjang program yang berlangsung selama dua hari seperti Flea Market, Talent Night,
pertandingan Video Tiktok, Zumba, Colour Rush Fun Run 3KM, e-Sport (Mobile Legend Bang
Bang), pertandingan memancing dan One Minute Shooting Contest. Program ini telah
diketuai oleh saudari Aisyah Syahirah Binti Anshar, dan dibantu oleh saudari Sharlyn Maryam
James.

“Festival Vaganza Seri Tanjung 2022” ini diadakan sebagai salah satu aktiviti yang dianjurkan
terutamanya kepada penghuni Kolej Seri Tanjung untuk mengurangkan tekanan sambil
berhibur dan beriadah pada minggu ke-7 kuliah. Dengan adanya aktiviti seperti Talent Night
dan e-Sport Mobile Legend, ianya dapat mengetengahkan dan mengangkat bakat pelajar
yang berpotensi ke platfom yang lebih besar. Aktiviti Flea Market pula adalah untuk
memberikan peluang kepada para pelajar terlibat secara langsung dengan aktiviti
keusahawanan, dan dalam masa yang sama dapat membantu menjana hasil pendapatan
dikalangan pelajar. Pertandingan video TikTok pula adalah salah satu usaha untuk
memperkenalkan UiTM Cawangan Sarawak, Kampus Mukah melalui media sosial TikTok
yang pada masa ini menjadi kegemaran di kalangan golongan muda. Colour Rush Fun Run
3KM dan One Minute Shooting Contest juga mendapat sambutan yang sangat meriah di
kalangan pelajar. Pertandingan memancing pula lebih mendapat sambutan di kalangan
mahasiswa, namun terdapat juga para mahasiswi yang turut sama menyertainya.

Festival ini telah memberikan satu pengalaman yang baharu kepada Jawatankuasa
Perwakilan Kolej Seri Tanjung UiTM Mukah dalam menjalinkan kerjasama dengan
berkolaborasi bersama pelbagai pihak secara keseluruhannya, dengan berpaksikan kepada
nilai UiTM iaitu Excellence, Synergy dan Integrity (ESI), Festival Vaganza Seri Tanjung 2022 ini
telah dapat dilaksanakan dengan meriah dan jayanya.

Festival Vaganza Seri Tanjung 2022

